
Nederigheid

Die vrug van die Gees is liefde, vreugde, vrede, geduld, vriendelikheid, goedhartigheid, getrouheid, nederigheid en selfbeheersing. Gal 5:22-23.

’n Sinoniem vir nederigheid is selfverloëning. Nederigheid is iets wat ons onbewustelik sal besit wanneer ons in die regte verhouding leef met die nederige Jesus Christus – Oswald Chambers.
 Jesus se voorbeeld: Fil 2:5-8 “ Dieselfde gesindheid moet in julle wees wat daar ook in Christus Jesus was: Hy wat in die gestalte van God was, het Sy bestaan op Godgelyke wyse nie beskou as iets waaraan Hy Hom moes vasklem nie, maar Hy hy het Homself verneder deur die gestalte van ’n slaaf aan te neem en aan mense gelyk te word. En toe Hy as mens verskyn het, het Hy Homself verder verneder. Hy was gehoorsaam tot in die dood, ja, die dood aan die kruis.”
Nog ’n voorbeeld: Joh 13:12-17 ..Toe Hy hulle voete klaar gewas ... “Verstaan julle wat Ek vir julle gedoen het? Julle noem My julle Leermeester en Here, en julle is reg, want Ek is dit. As Ek, wat julle Here en julle Leermeester is, dan julle voete gewas het, behoort julle ook mekaar se voete te was. Ek het vir julle ’n voorbeeld gestel, en soos Ek gedoen het, moet julle ook doen...”
Matt 20:25-28 Jesus roep hulle toe nader en sê: “Julle weet dat dit by die nasies so is dat die regeerders oor hulle baasspeel, en dat die groot manne die mag oor hulle misbruik. Maar by julle moet dit nie so wees nie. Elkeen wat in julle kring groot wil word, moet julle dienaar wees; en elkeen wat onder julle die eerste wil wees, moet julle slaaf wees. So is dit ook met die Seun van die mens: Hy het nie gekom om gedien te word nie maar om te dien en Sy lewe te gee as losprys vir baie mense.”
1 Petrus 5:5—6 ..Almal moet trouens teenoor mekaar nederig wees en mekaar help, want God weerstaan die hoogmoediges, maar aan die nederiges gee Hy genade. Onderwerp julle daarom in nederigheid aan die kragtige hand van God, sodat Hy julle kan verhoog op die tyd wat Hy bestem het.
Kom ons volg Jesus se voorbeeld!

         Kom ons sê Dankie!

· Vir die voorbeeld van nederigheid  deur Christus Jesus!
· Vir die seën  tydens die uitreik en die veilige terugkeer van almal! 




	



               Gemeente Sake en Algemeen:

· Bid vir ons leraars, vir John en hulle gesinne. Vir die erediens.
· Vir herlewing in ons eie lewens, gemeente, Kerk van God, in ons gemeenskap en ons land. Vir die terugkeer na God! Vir ‘n geestelike ontwaking!
· Vir eenheid tussen gelowiges en veral ons geestelike leiers.
· Vir  reën in ons land,  ook in ander lande waar dit baie droog is.
· Vir ons boere, plaaswerkers wat baie swaar kry onder die droogte.
· Vir goeie leiers, groei van die ekonomie en werkskepping.
· Vir die rassespanning in ons land. Vir rekonsiliasie tussen verkillende rasse, volke en nasies. 
· Vir ‘n vreedsame verkiesing wat voorlê. Dat die Heilige Gees ons sal lei deur Sy vrug in ons lewens gestalte te gee…
· Vir die beskerming van ons huwelike en gesinne.
· Vir die Jeugkonferensie wat voorlê – voorbereidings, prediker, voorbereiding van die harte van ons jongmense wat gaan deel wees. 
· Vir die seën van die Here op al die aktiwiteite van die gemeente wat begin het.

Voorbidding:

· Janene Vorster –  Vir ‘n deurbraak in haar gesondheid.
· Tannie Lottie Conradie – kry swaar. Vir genesing.
· Tannie Martie Serfontein – vir die Here se nabyheid.
· Chanté Pieterse – vir volkome genesing.
· Zack Dreyer – vir moed, krag en nabyheid van die Here.
· Maria Steyn – vir volkome genesing.
· Joey Prinsloo – sy is baie siek. Vir die Here se nabyheid.
· Ria Fourie –vir spoedige herstel na operasie,
· Chenique vd Merwe – sy het ernstige gebed nodig. (Dokters kan nie uitvind wat fout is nie).
· Ons medelye aan Magda en Nerissa van Tonder met die afsterwe van Wessel.

Gedagte vir die week:

Nederigheid is die waarmerk van wysheid.
Jeremy Collier
 
Onthou:  26 Aug Onbeperk konsert 
                04 Nov Johan Ackerman

